
  "அம்மா, நான் அனாதை. என்னைப் பெத்த ஆத்தா பிறந்த மேனியா என்னை காட்டிலே அனா தையா வீசிப் போட்டுப் பிட்டுப் போயிட்டாங்களாம்; வழியிலே கண்ட வங்க என்னை வளர்த்து ஆளாக்கினாங்க, யாரோ ஒருத்தன் ஆசைக் காட்டி எங்க அம்மாவை ஏமாத்திப்புட்டானாம்; அதினாலே தான் என் தாயார் என்னை அனாதை யாக்கிப் புட்டாங்க போலே!... என்னைப் பெத்தவளை என் தாயை ஒரு தடையாச்சும் கண்டாத்தான் என் ஆவி வேகும். ஆனா, ஈவிரக்கம் இல்லாம என்னை வீசிப்புட்டுப் போன ஆத்தாவுக்கு நல்ல தண்டனை கொடுக்கவும் கொடுப்பேன் ... என்னைப் பெத்தெடுத்த அம்மாவை ஏமாத்தின அந்த மனுசனை...ம் அப்பனை எப்போ கண்டாலும் அப்பவே கண்டந் துண்டமாச் சீவிப் போடுவேன், அவன் படம் எங்கிட்டே தான் இருக்கு; எங்க அம்மா படங்கூட வச்சிருக்கேன்: என்னை வளர்த்த வங்க கொடுத்திருக்காங்க!..."


  பையனின் கண் இமைகள் நனைந்து ஈரமாயின.


   அவனுக்குத் தெரியாமல் பொன் னரசி நேத்திரங்களைத் துடைத்துக் கொண்டாள். சிறுவனுக்குப் பக்கமாகக் கிடந்த முடிச்சிலிருந்து தலை நீட்டிய புகைப்படங்களை எடுத் தாள். ஆம் ; ஒன்று அவள் படம்; இன்னொன்று கந்தசாமியின் நிழலுரு, மறுபடியும் அவற்றை முடிச்சுக்குள் திணித்தாள்.


    கடவுளே, நீ ரொம்ப நல்ல சாமி என் ஆசை நிறைவேறிடுச்சு... இம்பிட்டு நாளா நான் பட்ட பாடு வீண் போகலை. என்வைரியை பழி வாங்கிறதுக்கு என் மகன் கிடைச்சுப்புட்டான்! ...,

		 இப்பக்கம் கடைசியாக 27 ஆகத்து 2021, 06:11 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

